
Annotasiya: Mazkur maqolada mahallabay ishlash orqali mahallalarda kichik 

tadbirkorlik faoliyatini yanada rivojlanishi kambag’allikni qisqartirishning muhim omili 

ekanligi bo’yicha ilmiy qarashlar ilgari surilgan. Qishloq joylarda kambag’allikni 

qisqartirishda tadbirkorlik faoliyati, ayniqsa, mahallalarda tadbirkorlikni rivojlantirish, 

o’zini o’zi band qilish orqali o’z tadbirkorligiga ega bo’lish borasida tegishli takliflar 

ishlab chiqilgan. 

Kalit so’zlar: mahallabay ishlash, tadbirkorlik faoliyati, o’zini o’zi band qilish, 

kambag’allikni qisqartirish, mahallalar ijtimoiy tarmoqlarda tovarlarni siljitish. 

Аннотация: В данной статье представлены научные взгляды на то, что 

дальнейшее развитие малого предпринимательства в микрорайонах 

посредством общественных работ является важным фактором снижения 

уровня бедности. В целях сокращения бедности в сельской местности 

разработаны соответствующие предложения по развитию 

предпринимательства, особенно в микрорайонах, и самозанятости. 

Abstract: In this article, the scientific views on the fact that the further 

development of small business activities in the neighborhoods through community work 

is an important factor in reducing poverty. In order to reduce poverty in rural areas, the 

relevant proposals have been developed regarding the development of entrepreneurship, 

especially in the neighborhoods, and self-employment. 

Key words: neighborhood work, entrepreneurship, self-employment, poverty 

reduction, moving goods in neighborhood social networks. 

 

Bugungi kunda barcha mamlakatlarda bo’lgani kabi, mamlakatimizda ham 

insonlar yashash darajasi va hayot farovonligini oshirish davlat siyosatining ustuvor 

yo’nalishlaridan biriga aylandi. Hududlarda “mahallabay” ishlash tizimini tashkil etish 

orqali ishsizlik darajasi yuqori bo‘lgan mahallalar bilan manzilli ishlab, “o‘sish 

nuqtalari”ni hayotga tatbiq etish, tadbirkorlikni rivojlantirish, aholining daromadi va 

xarid qobiliyatini oshirish maqsadida har bir mahallada mahalabay ishlash tizimini 

joriy etish orqali mahallalarda kichik biznesni rivojlantirish orqali mahalla daromadini 

oshirish hamda ishsizlikni kamaytirish muhim ahamiyat kasb etib kelmoqda. Bugungi 

kunda mamlakatimizda kambag’allikni qisqartirish, insonlar yashash darajasini 

yanada yaxshilash, barqaror rivojlanish bo’yicha bir qator chora-tadbirlar, 

strategiyalar, konsepsiyalar ishlab chiqilmoqda. Jumladan, 2022-2026 yillarga 

mo‘ljallangan Yangi O’zbekistonning taraqqiyot strategiyasiga muvofiq, 2026 yil 

oxiriga qadar mamlakatda kambag’allik darajasini ikki barobarga kamaytirish 

rejalashtirilmoqda. 

“Mahallabay” ishlash tizimi orqali “og‘ir” mahallalarni ijtimoiy-iqtisodiy 

rivojlantirish, ularda oilaviy tadbirkorlikni kengaytirish, aholining daromad 

manbalarini ko‘paytirish va ishsizlikni bartaraf etishning ustuvor yo‘nalishlari etib 

quyidagilar belgilab olishimoz mumkin: 

mahallalarning “o‘sish nuqtalari”ni (ixtisoslashuv yo‘nalishlarini) aniqlash va 

yangi tadbirkorlikni, jumladan, “drayver” loyihalarni amalga oshirishda 

tashabbuskorlarga ko‘maklashish va shu orqali har bir mahallaning ijtimoiy-iqtisodiy 

o‘sishini ta’minlash; 

aholining doimiy daromad manbalarini yanada ko‘paytirish, oilaviy 

tadbirkorlikni va o‘zini o‘zi band qilib ishlash faoliyatini yanada kengaytirish 

choralarini ko‘rish; 

mahallalarda tadbirkorlik faoliyatini yo‘lga qo‘yish istagi bo‘lgan 

tashabbuskorlarni biznes asoslariga o‘qitish; 

xonadonlarda tomorqa yerlaridan samarali foydalanish, daromadliligini 

yanada oshirish, mahsulot ishlab chiqarish uchun zarur asbob-uskuna va xom-ashyo 

bilan imtiyozli kreditlar asosida ta’minlash, shuningdek, ishlab chiqarilgan 

mahsulotlarni sotishga ko‘maklashish jarayonlarini tashkil etish uchun “yetakchi” 

tadbirkorlik subyektlarini biriktirish; 

tadbirkorlik loyihalarini amalga oshirishga ko‘maklashish va faoliyatini 

monitoring qilib borish, ishlab chiqaradigan mahsuloti (xizmati) bozorini topishiga 

yordam berish. 

“Mahallabay” ishlash tizimi orqali xonadonlar bir qancha mezonlar asosida 

o‘rganib chiqish maqsadga muvofiq: 

- doimiy daromadga egaligi (o‘rta holatdagi), yordamga muhtoj yoki muhtoj 

emasligi; 

- so‘nggi uch yil davomida oilaviy tadbirkorlik dasturlari doirasida kredit 

olganligi; 

- mavsumiy yoki norasmiy daromadi mavjudligi; 

- “yetakchi” tadbirkor bilan ishlash istagi mavjudligi; 

- o‘zining tadbirkorlik faoliyatini yo‘lga qo‘yish istagi borligi; 

- doimiy ishga joylashishga ehtiyoji borligi; 

- mehnatga layoqatsiz oila a’zolari mavjudligi; 

- ishlash istagi yo‘q xonadon a’zolari mavjudligi. 

Bu mezonlarga asosan mahallabay ishlash tizimida har bir xonadoning doimiy 

daromadga egaligi, oilaviy tadbirkorlik dasturlari ishlab chiqish hamda har bir 

mahallada tomorqalardan samarali foydalanish orqali xizmat ko‘rsatish salohiyatini 

oshirib aholi daromadlarini muntazam oshirib borish bugungi kunda dalzarb 

muammolardan biri bo‘lgan ishsizlikni kamaytirish aholi bandligini ta’minlashdan 

iboratdir. 

“Mahallabay” ishlash tizimini rivojlanishda uning rivojlanishi esa ijtimoiy-

iqtisodiy jarayonlarga bog’liq. Shu sababdan ijtimoiy-iqtisodiy jarayonlarni 

tizimlashtirish, har soha va tarmoqda ushbu ishlarni amalga oshirish bugungi kundagi 

barcha hukumat, tashkilotlar va korxonalar oldidagi asosiy va dolzarb masalalardan 

hisoblanadi. Zero, korxonalarning rivoj topishi iste’mol daromadlariga bog’liq. Bu esa 

aholining ish bilan ta’minlanganligi, aholining daromad sohalari kengayishi bilan 

bog’liq. Ayniqsa, mahallalarda xizmat ko’rsatish sohasini rivojlantirish orqali 

kambag’allikni kamaytirish, aholi daromadlarini oshirish, aholining iste’mol savatchasi 

miqdori va sifatini doimo oshirib boorish masalalariga alohida e’tibor qaratilmoqda. 

Chunki mamlakat ijtimoiy-iqtisodiy barqarorligi va milliy iqtisodiyotning jadal 

rivojlanishi ko‘p jihatdan ushbu muammoni hal etilishiga bog‘liqdir. Shu sababli 

bugungi kunda respublikamizda aholini ish bilan ta’minlash va uning farovonligini 

oshirish masalasiga ijtimoiy-iqtisodiy islohotlarning ustuvor yo‘nalishi sifatida 

qaralmoqda. Kambag’allikni qisqartirishning bosh omili sifatida tadbirkorlikni 

rivojlantirish, xususan, oilaviy tadbirkorlik, kichik biznes, yakka tartibdagi 

tadbirkorlik, o’zini-o’zi band qilish xizmat qiladi. Shundan kelib chiqib, tadbirkorlikni 

yanada rivojlantirish yo’nalishlari, kambag’allikni qisqartirish yo’llari bo’yicha ilmiy 

tadqiqot olib borilgan. 

Xulosa va takliflar. Tadbirkorlikni yanada rivojlantirish orqali kambag’allikni 

qisqartirish masalasi bo’yicha quyidagilarni amalga oshirish maqsadga muvofiq: 

Mahallalarda aholi tadbirkorligini rivojlantirish, jumladan, “mahallabay” ishlash tizimi 

orqali oilalarning daromad manbalarini, shu jumladan, tomorqa yerlardan foydalanish 

hamda daromadli mehnatga bo’lgan intilishi va ehtiyojlarini «xonadonbay» o’rganish, 

band bo’lmagan aholining, ayniqsa, ishsiz yoshlar va xotinqizlarning muammolarini 

o’rganish orqali ularni kasb-hunar va tadbirkorlikka o’rgatuvchi kurslarga yo’naltirish 

va mehnat faoliyati bilan shug’ullanishga amaliy ko’maklashish, yoshlarning 

tadbirkorlik tashabbuslari va startap g’oyalarini yanada qo’llab-quvvatlashga 

qaratilgan kreditlar ajratish; 

